
 
   
 
  
 
  

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᑲᓇᑕ-ᓄᓇᕗᑦ ᑲᑐᔾᔨᖃᑎᒌᓐᓂᖓ ᐱᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔮᑦᓴᓂᒃ, ᑲᔪᖏᖅᓴᐃᓂᕐᒧᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒥᒃ 

 
ᐃᖃᓗᐃᑦ, ᓄᓇᕗᑦ, ᔪᓚᐃ 7, 2009 – ᓕᐅᓇ ᐊᒡᓗᒃᑲᖅ, ᑲᓇᑕᒥ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ, ᐊᒻᒪᓗ ᐄᕙ ᐋᕆᐊᒃ, ᓄᓇᕗᒻᒥ ᓯᕗᓕᖅᑎ, ᐅᓪᓗᒥ ᐅᖃᐅᓯᖃᖅᑲᐅᔫᒃ 
ᓄᓇᕗᒻᒥ ᓄᓇᓖᑦ ᐱᕚᓪᓕᕈᑎᖃᕐᓂᐊᕐᓂᖏᓐᓂᒃ ᐅᖓᑖᓃᑦᑐᓂᒃ $7.2 ᒥᓕᐊᓐ ᑲᑐᔾᔨᓪᓗᑎᒃ ᒐᕙᒪᒃᑯᑦ 
ᑮᓇᐅᔭᖃᖅᑎᑦᓯᓂᖏᓐᓄᑦ ᒪᕐᕈᓗᐊᓐᓄᑦ ᐊᑭᑐᔫᑎᓄᑦ ᐱᓕᕆᐊᓄᒃ ᓄᑖᑎᒍᑦ ᒐᕙᒪᑐᖃᒃᑯᑦ ᐱᖁᑎᕐᔪᐊᓄᑦ 
ᑲᔪᖏᖅᓴᐃᒍᑎᖃᕐᓂᕐᒧᑦ ᑮᓇᐅᔭᖃᖅᑎᑦᓯᒍᑎᓄᑦ. 
 
ᒐᕙᒪᒃᑯᖏᑦ ᑲᓇᑕᐅᑉ ᓄᓇᕗᓪᓗ ᓯᑎᒃᑯᖏᓪᓗ ᐃᖃᓗᐃᑦ ᐊᑐᓂᑦ ᑮᓇᐅᔭᖃᖅᑎᑦᓯᓂᐊᖅᑐᑦ $748,740 
ᑐᙵᕕᖏᓐᓂᒃ ᓴᓇᒋᐊᕐᓂᕐᒧᑦ ᐊᓐᓂᑭᑦᑐᕐᕕᒻᒥᒃ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓄᑦ ᐊᓐᓂᑭᑦᑐᕐᕕᖓᓂ. 
ᓴᓇᔭᐅᓂᐊᕐᓂᖓ ᓄᑖᖅ ᕼᐊᒻᓚᒃᑯᑦ ᐊᓪᓚᕝᕕᖓ ᑕᓗᕐᔪᐊᒥ ᐱᕚᓪᓕᕈᑕᐅᓂᐊᖅᑐᖅ $2.5 ᒥᓕᐊᓐᓄᑦ 
ᒐᕙᒪᑐᖃᒃᑯᓐᓂᒃ ᑲᔪᖏᖅᓴᐃᓂᕐᒧᑦ ᑮᓇᐅᔭᖁᑎᖏᓐᓂᒃ ᐊᔾᔨᓴᐃᓐᓇᖏᓐᓂᓪᓗ ᐃᓕᓯᓂᐊᖅᑐᑎᒃ ᓄᓇᕗᑦ 
ᒐᕙᒪᒃᑯᖏᑦ. 
 
“ᓯᕗᓕᖅᑎᖃᑦᓯᐊᖅᑐᑎᒃ ᐊᖏᔪᖅᑳᕐᔪᐊᖅ ᓯᑏᕙᓐ ᕼᐊᐳᒥᒃ, ᒐᕙᒪᒋᔭᕗᑦ ᖃᓄᐃᓕᒋᐊᕈᑎᖃᖅᐸᓪᓕᐊᔪᑦ 
ᐳᐊᕐᕆᔭᖅᐸᓪᓕᐊᖁᔨᓪᓗᑎᒃ ᓄᓇᒥᒃ ᑮᓇᐅᔭᐃᓪᓗ ᑐᓂᔭᐅᕙᓪᓕᐊᖁᓪᓗᒋᑦ ᕿᓚᒥᐅᓂᖅᓴᒃᑯᑦ 
ᑲᔪᖏᖅᓴᐃᒍᒪᓪᓗᑎᒃ ᐱᕙᓪᓕᐊᔪᓕᕆᓂᕐᒥᒃ ᐃᖅᑲᓇᐃᔮᑦᓴᓂᓪᓗ ᓴᖅᑭᖅᓯᕙᓪᓕᐊᖁᔨᓪᓗᑎᒃ ᓄᓇᕗᒻᒥ,” 
ᐅᖃᖅᓯᒪᔪᖅ ᒥᓂᔅᑕ ᐊᒡᓗᒃᑳᖅ. “ᑲᑐᔾᔨᖃᑎᒌᑦᓯᐊᕐᓂᖏᓐᓄᑦ ᒐᕙᒪᒋᔭᕗᑦ, ᐱᓕᕆᖃᑎᒌᒍᓐᓇᖅᑐᒍᑦ 
ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥ ᓄᓇᓖᑦ ᓄᓇᕗᒻᒥᓗ ᐱᕙᓪᓕᐊᔪᓕᕆᓂᖅ ᒫᓐᓇᐅᔪᖅ ᖃᑭᒪᒍᓐᓇᖁᓪᓗᒍ 
ᓯᕗᓂᑦᓴᑎᓐᓄᓪᓗ.” 
 
“ᖁᕕᐊᑦᑐᒍᑦ ᑲᑐᔾᔨᖃᑎᒋᒍᓐᓇᕋᑦᑎᒍ ᒐᕙᒪᑐᖃᒃᑯᓐᓂ ᐱᓕᕆᖃᑎᕗᑦ ᑲᔪᖏᖅᓴᐃᖃᑎᒋᓗᒋᑦ 
ᐱᕙᓪᓕᐊᔪᓕᕆᓂᕐᒥᒃ ᐱᐅᓯᕚᓪᓕᖅᑎᑦᓯᓂᕐᒧᓪᓗ ᐱᖁᑎᕐᔪᐊᑎᓐᓂᒃ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
“ᓯᑎᒃᑯᖏᑦ ᐃᖃᓗᐃᑦ ᕼᐊᒻᓚᒃᑯᖏᓪᓗ ᑕᓗᕐᔪᐊᒥ ᐃᓚᒋᔭᐅᖃᑕᐅᔪᑦ ᐊᑕᖏᖅᑐᓄᑦ ᐸᕐᓇᐅᑎᒧᑦ 
ᐱᕙᓪᓕᐊᑎᑦᓯᓂᕐᒧᑦ ᐱᖁᑎᕐᔪᐊᑎᓐᓂᒃ.” 
 
“ᒐᕙᒪᒋᔭᑦᑕ ᑮᓇᐅᔭᖃᖅᑎᑦᓯᓂᖏᑦ ᓄᓇᕗᒻᒥ ᐱᖁᑎᕐᔪᐊᓄᑦ ᓴᖅᑭᖅᓯᒍᑕᐅᓂᐊᖅᑐᑦ ᐃᖅᑲᓇᐃᔮᑦᓴᓂᒃ, 
ᐱᐅᓯᕚᓪᓕᖅᑎᑦᓯᒍᑕᐅᓗᑎᒃ ᐃᓅᓯᕆᔭᐅᔪᓂᒃ ᓄᓇᕗᒻᒥᐅᓄᑦ, ᑲᔪᖏᖅᓴᐃᒍᑕᐅᓗᑎᓪᓗ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒥᒃ,” ᐅᖃᖅᓯᒪᔪᖅ ᔮᓐ ᐱᐅᑦ, ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 
ᒥᓂᔅᑕᖓᑦ. 
 
“ᖁᕕᐊᓪᓚᕆᑦᑐᖓ ᑕᒪᒃᑯᐊ ᐱᓕᕆᐊᑦ ᓯᕗᒧᒋᐊᕈᑕᐅᓕᕐᖓᑕ ᐃᑲᔪᖅᑎᒋᓪᓗᒋᑦ ᓄᓇᓕᓐᓂ ᒐᕙᒪᐅᔪᑦ 
ᒐᕙᒪᑐᖃᒃᑯᓪᓗ ᑲᑐᔾᔨᖃᑎᕗᑦ,” ᐅᖃᖅᓯᒪᔪᖅ ᖁᐊᓴ ᑯᓱᒐᖅ, ᓄᓇᕗᒻᒥ ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᓐᓄᑦ. “ᐊᔾᔨᒌᙱᑦᑐᓂᒃ ᐱᖁᑎᕐᔪᐊᓂᒃ ᐱᓕᕆᐊᓂᒃ ᑲᒪᒋᔭᐅᕙᓪᓕᐊᔪᖃᓕᖅᑐᖅ 
ᓂᕆᐅᑦᓯᐊᖅᑐᑕᓗ ᑐᓴᕈᒥᓇᖅᑐᓂᒃ ᑐᓴᒃᑲᓐᓂᖃᑦᑕᕐᓂᐊᕋᑦᑕ ᐃᑲᔪᕈᑕᐅᒍᓐᓇᖅᑐᓂᒃ ᓄᓇᓕᓐᓄᑦ 
ᓯᕗᓂᑦᓴᑎᓐᓂ.” 



 
ᑲᓇᑕ ᓄᓇᕗᓪᓗ ᐱᓕᕆᖃᑎᒌᑦᑐᑦ ᓴᖅᑭᑎᑦᓯᕙᓪᓕᐊᓂᕐᒧᑦ ᐃᖅᑲᓇᐃᔮᑦᓴᓂᒃ ᑲᔪᖏᖅᓴᐃᒋᐊᕈᑎᖃᕐᓂᒧᓪᓗ 
ᐱᕙᓪᓕᐊᔪᓕᕆᓂᕐᒧᑦ, ᑮᓇᐅᔭᖃᖅᑎᑦᓯᔪᒻᒪᕆᐅᓪᓗᑎᒃ ᐃᑲᔪᕈᑕᐅᓂᐊᖅᑐᓂᒃ ᓄᓇᓕᓐᓄᑦ 
ᐱᐅᓯᕚᓪᓕᖅᑎᑦᓯᖁᓪᓗᒋᑦ ᐱᖁᑎᕐᔪᐊᖏᓐᓂᒃ. ᑕᒪᒃᑮᒃ ᒐᕙᒪᐅᔫᒃ ᐊᖏᖃᑎᒌᑦᓯᒪᔫᒃ ᐱᓕᕆᖃᑎᒌᒍᒪᓪᓗᑎᒃ 
ᓇᓗᓇᐃᖅᓯᓯᒪᒐᓱᐊᕐᓗᑎᒃ ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᑦᓴᐅᑎᒋᖁᓪᓗᒋᑦ ᑲᒪᒋᔭᐅᑦᓯᐊᕐᓗᑎᓪᓗ ᓄᓇᓕᓐᓂ 
ᒐᕙᒪᐅᔪᓄᑦ ᓄᓇᕗᒻᒥ. 
 
ᑲᓇᑕᐅᑉ ᒐᕙᒪᒃᑯᖏᑕ 2009 ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓ 
ᓱᑲᓕᕆᐊᖅᑎᑦᓯᒍᑎᐅᔪᖅ ᐊᖏᓪᓕᒋᐊᖅᓯᒍᑎᐅᓪᓗᓂᓗ ᐱᑕᖃᖅᐸᒌᖅᑐᓂᒃ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᓯᓯᒪᓂᖏᓐᓂᒃ $33 ᐱᓕᐊᓐᓂᒃ ᐱᖁᑎᕐᔪᐊᓄᑦ ᑲᓇᑕᓕᒫᒥ $12 ᐱᓕᐊᓐᑲᓴᐃᑦ ᓄᑖᑦ 
ᐱᖁᑎᕐᔪᐊᓄᑦ ᑲᔪᖏᖅᓴᐃᒍᑏᑦ ᑮᓇᐅᔭᖃᖅᑎᑦᓯᓂᐊᖅᑐᑎᒃ ᐊᕐᕌᒎᓂᐊᖅᑑᓐᓂᒃ ᒪᕐᕉᓐᓂᒃ. 
 
ᑭᖑᓂᑦᑎᓐᓂᒃ ᖃᓄᐃᓕᐅᕈᑕᐅᓯᒪᔪᑦ ᑐᑭᓯᒋᐊᕈᑎᑦ ᐱᓕᕆᐊᑦ ᒥᑦᓵᓄᑦ ᓇᓗᓇᐃᔭᕈᑎᖏᓪᓗ ᐱᖁᑎᕐᔪᐊᓄᑦ 
ᑲᔪᖏᖅᓴᐃᒍᑎᖃᕐᓂᕐᒧᑦ ᑮᓇᐅᔭᐃᑦ ᐃᓚᒋᓕᐅᑎᓯᒪᔪᑦ. 
 

### 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᐱᖁᑎᕐᔪᐊᑦ ᐱᓕᕆᐊᑦ ᒥᑦᓵᓄᑦ ᓄᓇᕗᒻᒥ, ᑕᑯᒋᐊᕈᓐᓇᖅᑐᑎᑦ ᐅᕗᖓ 
www.creatingjobs.gc.ca. 
 
ᖃᐅᔨᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᑕ ᒥᑦᓵᓄᑦ, 
ᑕᑯᒋᐊᕈᓐᓇᖅᑐᑎᑦ ᐅᕙᖓ www.actionplan.gc.ca. 
 
 
ᖃᐅᔨᒋᐊᕐᕕᐅᒍᓐᓇᖅᑐᑦ: 
 
ᔫᓰ ᐱᐅᓪᒫ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓕᐅᓇ ᐊᒡᓗᒃᑲᖅ ᐊᓪᓚᕝᕕᖓᓂ 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ 
613-957-0200 
 
ᑯᕆᔅ ᑲᐃ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᑲᓇᑕᐅᑉ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓪᓗ
ᒥᓂᔅᑕᖓᑕ 
613-991-0700 
 
ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 
613-948-1148 

ᔮᔅᒦᓇ ᐱᐸ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎ ᐋᕆᐊᒃ ᐊᓪᓚᕝᕕᖓᓂ 
ᓄᓇᕗᑦ ᒐᕙᒪᖓ 
867-975-5059 

 
 

http://www.creatingjobs.gc.ca/
http://www.actionplan.gc.ca/

	ᐱᕙᓪᓕᐊᔪᑦ ᑐᓴᕋᑦᓴᑦ 

